
 

Adroddiad i’r Pwyllgor Craffu Cymunedau 

Dyddiad y cyfarfod 3 Medi 2020 

Aelod Arweiniol / Swyddog   Y Cynghorydd Brian Jones: Aelod Arweiniol Gwastraff, 
Cludiant a’r Amgylchedd / Tony Ward: Pennaeth 
Priffyrdd, Cyfleusterau a Gwasanaethau Amgylcheddol 

Awdur yr Adroddiad Tony Ward 

Teitl Thema Adfer: Isadeiledd – Priffyrdd a’r Parth 

Cyhoeddus 

1. Am beth mae’r adroddiad yn sôn? 

1.1. Mae’r adroddiad yn sôn am “adfer" mewn perthynas â phriffyrdd a’r parth cyhoeddus.  

Mae Adfer yn y cyd-destun hwn yn golygu adfer ar ôl Covid-19.   

2. Beth yw'r rheswm dros wneud yr adroddiad hwn? 

2.1. Er mwyn galluogi Aelodau i gyflawni eu rôl craffu drwy archwilio’r materion sy’n 

ymwneud ag adfer ar gyfer priffyrdd a’r parth cyhoeddus, yn ogystal â’r cynlluniau 

sydd eisoes ar waith i gyflawni ein hamcanion adfer.  

3. Beth yw’r Argymhellion? 

3.1 Bod y Pwyllgor yn cefnogi’r cynllun adfer, fel y nodir yn Atodiad A y ddogfen hon;  

3.2 os yw'n briodol, nodi unrhyw agweddau o waith adfer a fyddai'n elwa o archwiliad 

manwl yn y dyfodol.  

4. Manylion yr Adroddiad 

4.1. Gellir gweld adfer ar gyfer Priffyrdd mewn dau gam.  Mae Cam 1 yn adfer tymor byr, 

h.y. yr angen i ddychwelyd i weithgareddau cynnal a chadw priffyrdd "arferol”.  Mae 

hyn yn hanfodol, oherwydd po hiraf y byddwn yn mynd heb ddychwelyd i 

weithgareddau "arferol", anoddaf fydd hi i ddychwelyd y rhwydwaith yn ôl i'w chyflwr 

cyn y llifogydd ym mis Chwefror, 2020.   



 
 

4.2. Cam 2 yw’r angen i sefydlu model mwy sefydlog o gynnal a chadw’r priffyrdd i safon 

sy'n cyd-fynd a disgwyliad ein preswylwyr ac Aelodau Etholedig yn yr hirdymor.   

4.3. Mae’r cynllun adfer, sydd ynghlwm fel Atodiad A, yn canolbwyntio’n bennaf ar Gam 

1: “adfer tymor byr”.  Bydd Cam 2: "adfer yn yr hirdymor a chynaliadwyedd" yn cael ei 

drafod yn fanylach yn ystod 2020/21, a bydd yn cael ei drafod yng nghyfarfodydd y 

Bwrdd Cyllideb, y Grŵp Buddsoddi Strategol, ac ati yn y dyfodol, fel rhan o’r broses 

gosod cyllideb.  

5. Sut mae’r penderfyniad yn cyfrannu at y Blaenoriaethau 
Corfforaethol? 

5.1.  “Mae buddsoddi mewn ffyrdd a phontydd i gynnal seilwaith hyfyw, cynaliadwy” yn 

rhan o’r blaenoriaeth Clymu Cymunedau – “Mae cymunedau wedi’u cysylltu ac mae 

ganddynt fynediad at nwyddau a gwasanaethau lleol, ar-lein a thrwy gysylltiadau 

cludiant da”. 

6. Faint fydd hyn yn ei gostio a sut y bydd yn effeithio ar 
wasanaethau eraill? 

6.1. Mae cost adfer priffyrdd, h.y. y gost o ddychwelyd ein rhwydwaith priffyrdd a’r 

seilwaith priffyrdd cysylltiedig yn ôl i'r cyflwr cyn llifogydd mis Chwefror 2020 yn 

anhysbys ar hyn o bryd. Bydd angen gwaith cyfrifol pellach unwaith rydym wedi gallu 

cwblhau archwiliad manwl o'n holl asedau.  Fodd bynnag, ni ddylai dychwelyd i 

weithgareddau “arferol” cynnal a chadw priffyrdd (ar ôl seibiant a achoswyd gan 

Covid-19) gostio arian ychwanegol.  Mae gennym eisoes gyllid cyfalaf ar gael i 

ddarparu cynlluniau arwynebu (yn amodol ar argaeledd contractwyr), ac mae ein 

gweithlu priffyrdd mewnol nawr yn dychwelyd i’r gwaith, gan fod y cyfyngiadau yn 

llacio.   

7. Beth yw prif gasgliadau’r Asesiad o’r Effaith ar Les? 

7.1. Teimlid nad oes angen Asesiad o’r Effaith ar Les ar gyfer yr adroddiad hwn.  

8. Pa ymgynghoriadau sydd wedi’u cynnal gyda Chraffu ac 
eraill? 

8.1. Trafodwyd yr adroddiad gyda’r Aelod Arweiniol (Mehefin 2020); yr Uwch Dîm 

Arweinyddiaeth (18 Mehefin 2020); Cabinet Anffurfiol (6 Gorffennaf 2020)l ac 

Arweinwyr Grŵp (14 Gorffennaf 2020). Cafwyd trafodaethau am y Rhaglen Gyfalaf 



 
 

Priffyrdd a'r cynigion yn ymwneud â biniau halen yng nghyfarfodydd anffurfiol y Grŵp 

Ardal Aelodau drwy gydol mis Gorffennaf 2020.   

9. Datganiad y Prif Swyddog Cyllid 

9.1. Mae safle ariannol y Cyngor yn parhau i fod yn heriol ac yn ansicr.  Bydd gofyn bod 

penderfyniadau heriol yn parhau bob blwyddyn i gydbwyso’r canlynol:  

 arbedion gwasanaeth, rhesymoliad ac arbedion effeithlonrwydd  

 yr angen i ariannu pwysau nad ellir eu hosgoi 

 blaenoriaethau ac uchelgeisiau’r Cyngor 

 lefel Treth y Cyngor 

Mae proses gosod cyllideb flynyddol ar waith i helpu gyda chydbwyso'r elfennau 

cystadleuol hyn. 

10. Pa risgiau sydd yna ac a oes unrhyw beth y gallwn ei 
wneud i’w lleihau? 

10.1. Mae adran yn ymwneud â risgiau i’w gweld yn adroddiad y cynllun adfer, ac ynghlwm 

wrth Atodiad A. 

11. Pŵer i wneud y Penderfyniad 

11.1. Mae pwerau’r Pwyllgor Craffu mewn perthynas â’r materion y manylwyd arnynt yn yr 

adroddiad hwn fel y ganlyn: 

 7.1 Adran 21 Deddf Llywodraeth Leol 2000;  

 7.2 Adran 7 o Gyfansoddiad y Cyngor 


